
Quityi nu nguscua San Pablo
ndyaa ca slo fati ji'i Jesucristo
nde Galacia

1Pablo laca na' nu nscua quityi re. Ciia 'na laca
cha'tsa'ana' chcui' na' cha'ji'i Jesucristo lo'o Icaa
fati. Si'i fati chalyuu ti laca nu cua nda cfia bi'
'na, si'i fiatj laca nu nguane 'na cha' cua'ni na' cfia
bi'; Jesucristo lo'o ycui' Ndyosi Sti Jesus, bi' laca
nu cua nda cfia bi' 'mna. Ycui' Ndyosi ni, bi' laca nu
ngua'ni cha' ndyu'u Jesus chaca quiya'lo'o ngujuii
yu. 2Lo'o na', lo'o lcaa tya'a ndi'i na' ca nde nu
ntsu'u cha' ji'i ngu' lo'o Jesus, nscua ya quityi re
cha' tsaa lcaa quichi tyi cu'ma ngu' galatas, lcaa
quichi suntsu'u cu'ma taju fiatjji'i Jesucristo. 3 Nti'
tsa na' cha' fia'a ti tya cua'ni ycui' Ndyosi Sti na
cha' tso'o 1o'o ma, cha' cuani Ni cha' ti ti tyi'i
cresiya ji'i ma xqui'ya Jesucristo nu Xu'na na. 4La
cui' Jesus laca nu nda ji'i ycui' ca lo'o ngujuii yu
cha' cuityi qui'ya nu ntsu'u ji'na, cha' jua'a cua'ni
lyaa Ni ji'na nde chalyuu su ngunu'u tsa tyiquee
Nati xqui'ya cha' cuxi; ngulo ycui' Ndyosi Stina cfia
ji'i Jesus, li' ngua'ni yu cfia bi' cuentya ji'na. > Bi'
cha'na nga'a cha' tye tsa nu cua'ni tlyu na ji'i ycui'
Ndyosi. Jua'a caca cha'bi' lacua.

Nga'aa ntsu'u xa' la cha' nu taca cua'ni lyada ji'i
fati ji'i nu cuxi
6 Ndube tsa ti' na' cha' yala ti nguta'achu' ma
ji'i ycui' Ndyosi, masi ngusubi Ni ji'i ma xqui'ya
cha' ntsu'u tsa tyiquee Cristo fia'a ji'na; ndube ti'

na' cha' nduna ma chaca cha' nu si'i cha'ji'i ycui'
Ndyosi laca, nu nacui ngu' cha' taca cua'ni lyaa
ji'ma ji'i nu cuxi. 7 Pana lifii la fiacui na cha' nga'aa
ntsu'u xa'la cha' tso'o ji'i Jesucristo nu taca cua'ni
lyad ji'na. Ndi'ya ndyaca cha': Ntsu'u xi fiati nu
ndyu'ni cha' quichi yaa cha' hique ma; cua nti'
tsa ngu' bi', cha' xcutsa'a ngu' fii'ya ntsu'u cha'ji'i
Cristo. 8Pana tlyu tsa qui'ya sta Niji'i fiati nu chcui'
sca cha' cuifii lo'o ma fii'ya nu caca clyad ma ji'i
cha' cuxi, nu culu'u ji'i ma sca cha' nu si'i la cui'
cha'lifii laca, nu si'i cha' nu cua nchcui ya lo'o ma
tya clyo. Lo'o cuare, sta ycui' Ndyosi qui'ya ji'i ya
si xcutsa'a ya cha'nu cua nda yalo'o ma; masi sca
Xca nu ngutu'u ca slo ycui' Ndyosi laca nu chcui'
cha' cuifii jua'a, xcube' Ni ji'i, cha' tlyu tsa qui'ya
laca bi'. 9Jua'a nina'ji'i ma tya tsubi' la, lo'o la cui'
cha'lacanutana'lo'o machaca quiya'juani: Tlyu
tsa cha'ti'f tyacua ji'i fiati si ta ngu' xa'la cha'lo'o
ma, fii'ya nu cua'ni ma cha' clyad ma ji'i nu cuxi,
nu si'ila cui' cha' nu cua ndyuna ma tya clyo.

10Lo'onacuina'jua'a, si'i cha' ndyu'ni cfia tsa ti'
na'cha' caja fiati'ma nu cua'ni chiloo na'. Tsa bi' ti
cha' tso'o nti' na', si ycui' Ndyosi cua'ni chi Ni loo
na'; si'i na cua nti' na' cha' tso'o ti chcui' fati jna'.
Nga'aa caca cua'ni na' cia ji'i Cristo, si xcui' cha'
cua'ni tya'ana'lo'o fiatj ntsu'u tyiquee na'.

Ni'ya ngua cha' ngujui cfia ji'i Pablo
11 Cua nti' na' cha' caca cuaya' tso'o ti' ma cha'
bi', cha' si'i sca cha' nu ngua'ya hique ti fiati laca
cha' nu cua nda na'lo'o ma; cha'ji'i Jesus laca bi',
cha' nu nchcui' fii'ya taca clyad ma ji'i nu cuxi.
12 Si'i fiati laca nu nda cha' bi' lo'o na' tya clyo,

ni sca fati chalyuu na ngulu'u cha' bi' 'na; ycui'
Jesucristo ngulu'u loo yu 'na, ycui' bi' laca nu cua
nda cha'bi'lo'ona'li'".
13Cuajloti'mafii'yanungua'nina' nde chalyuu
tya sa'ni la, fii'ya ndaquiya' tsa na' ji'i lcaa cfia
tacati nu ndu'ni ngu' judio tya'a ya. Cua jlo ti' ma
cha' ti'i tsa nguxcube' na' ji'i Icaa fiati nu ntsu'u
cha' ji'i lo'o Jesucristo nu ngua li'; ngua ti' na'
cua'ni tye na'ji'i fiati bi' tsiya' ti. 14 Lye la ngua'ni
na' lcaa cfia tacati nu ndu'ni ngu' judio tya'a ya
nu lo'o ndu'ni tlyu ya ji'i ycui' Ndyosi. Xa' ngu'
quichi tyi na' nu tya'a stu'ba ti na' lo'o, na stu'ba
ngua'ni ngu' fli'ya nu ngua'ni na'; lye la ndaquiya’
na' ji'i lcaa lo cha' nu ntsu'u ji'i ya, nu cua nda
jyo'o cusu' lo'o ngu' judio tya'a ya tya sami la.
15 Pana yala la ngua'ni ycui' Ndyosi; masi bllya
calana'cuangusubiNi'na cha'cacana'fiatiji'i Ni,
xqui'ya cha'jua'a ngua ti' ycui' Ni; na cua ngusubi
Ni 'ma xqui'ya cha' ntsu'u tsa tyiquee Ni fia'a Ni
'ma. 16-171,0'0 jua'a ngua'ni Ni cha' ndyuloo na'
ji'i Jesus, nu sca ti Sfi' ycui' Ni, cha' li' nchca 'na
ta na' cha'ji'i Ni lo'o Icaa cu'ma, fiati nu ndi'i xa'
tsu'. Li' ndacha' na'ji'i lcaa ma cha' xqui'ya Jesus
taca clyad ma ji'i cha' cuxi nu ntsu'u ji'i ma. Nu
lo'o ngusiii ca ti na' cha' bi', li' hora ti ndu'u na'
nguta'a na' nde loyuu su naa Arabia; ca bi' nguti'i
na'ycui'tina'. Nanguta'a na' ndyaanana'sca cuii
nu ta sca fiatilo'o na'; la cui' ti jua'a nd nguta'a na'
nde quichi Jerusalén cha' chcui'na'lo'o ngu' tya'a
ndyu'nina' ciianundi'inde jua, masicuandangu'
bi' cha' ji'i Jesus lo'o fiati clyo la, nu lo'o tya lyiji
cuna na' cha' bi'. Pana nguta'a na' nde Arabia,
lo'o tiya'la li' nguxtyuu na' nguta'a na' nde quichi

Damasco.

18 Nga'aa ndya'a na' nde Jerusalén li'; pana ca
lo'o ndu'u scua sna yija, li' nguta'a na' nde jua.
Lo'o li' ndyuloo na'ji'i Pedro, nguti'i na' ti'fiu tsa
lo'oyuli'. 19Nd na'ana'ji'i xa' tya'a ngu' nu ngua
tsa'a ji'i Cristo tya clyo ca bi'; sca ti yu Jacobo
tya'a Jesus nu Xu'na na, bi' nu cua na'a na' ji'i.
20 Chacuayad'ji'i ycui' Ndyosi, lifii tsa cha' nu nscua
na'lo quityire; nisca cha' cuifii nd nscua na' tsiya'
tire.

21 Tiya' la li' nguta'a na' nde loyuu su cuentya
Siria, jua'a nde loyuu su cuentya Cilicia. 22 Pana
nu xa'la taju fati tya'a ngusfiina cha'ji'i Jesucristo
nu ndi'i quichi su cuentya Judea, tya lyiji tyuloo
ngu' bi' 'mna nu ngua li'. 23 Pana cua ndyuna ngu'
cha' 'ma lo'o nchcui' fiati 'na ndi'ya: “Nu fiati nu
ngua ti' cua'ni tye ji'na bi', juani cua nguxcutsa'a
Ni cresiya ji'i yu, cha' cua ntsu'u cha' ji'i yu lo'o
Jesus”, nacui ngu' ji'i tya'a ngu'. “Juani ndya'a yu
nda yu cha'lo'o xa'la fiati, cha'lo'o fiati bi' caca xfii
ngu' cha'ji'i Jesus”, nacui ngu'. 24 Lo'o li' nguxana
ngua'ni tlyu ngu'ji'i ycui' Ndyosi xqui'ya na'.

2

Nuxa'latya'afiatinde Jerusalén ntucudangu'cha'

nu nchcui' Pablo
1 Cua ndya'a tii jlyacua yija, li' xa' ndya'a nde
Jerusalén chaca quiya'; 1o'o Bernabé ndya'a, lo'o
jua'a ndyaa lo'o ya ji'i Tito. 2 Ndyaa ya Jerusalén,
xqui'ya cha' cua ngua'ni ycui' Ndyosi cha' ngua'ya
sca cha' hique na' cha' tyaa ya; bi' cha' lo'o cua
ndyalaa ya quichi bi', li' ndya'a ca su ntucua ngu'
ycul' ti ngu', nchcui' na' lo'o ngu' nu laca loo la



GALATAS 2:3 v GALATAS 2:7

ji'i taju tya'a fiati ji'i Cristo quichi bi'. Li' ndacha'
na'ji'i ngu' bi', nchcui' na' ni cha' nu nda na'lo'o
ngu' xa' tsu' cuentya ji'i Cristo, cha' ngua'ni lyaa
Cristo ji'na ji'i nu cuxi. Jua'a nchcui' na'lo'o ngu'
bi', xqui'ya cha' na nti' na' cha' culacua cuxi ti'
ngu' bi' fia'a ngu' jna'; na nti' na' cha' chcui' ngu'
cha' na tso'o laca cha' nu nda na'lo'o cu'ma ngu'
xa' tsu' tya tsubi' la, masi chcui' ngu' cha' na tso'o
ndu'ni na' juani. 3Lo'o jua'a yu Tito tya andya'a
na' ni, na nchcui' ngu' lo'o yu cha' si'yu quiji yu
cha' culacua yu iii'ya ndu'ni ngu' judio, masi ngu'
xa'tsu'laca yu. 4Panangulaa xixa'la fiatisloyali',
ngu' nu cuifii ti nchcui' cha' ntsu'u cha'ji'ingu' 1o'0
Cristo; na ndu'ni ti ngu' cha' tya'a na laca ngu' bi'.
Cuaanatinguti'ingu'bi'lajalcaatya'anacha'fia'a
cuayd'ngu'bi'ji'iya, siculacuangu'nundya'alo'o
ya, si na culacua ngu'. Ngua ti' ngu' bi' tacu' cha'
tso'o ji'i Jesus lo'o na, cha' na ndiya ti' ngu' cha'
tso'o ndi'i tyiquee na chalyuu xqui'ya Jesus; ngua
ti'ngu'bi'tatsaangu'ji'na cha'cua'ninalcaalo cfia
nu ngulo jyo'o cusu' ji'i ngu' judio tya'a ya. > Pana
na ndaquiya' ya ji'i cha' nu nchcui' ngu' bi' tsiya'
ti. Ngua ti' ya cha' na chcuna' tsiya' ti ni sca cha'
lifii nu cua nda Cristo lo'o na, nu lo'o cua ngua'ni
lyaa yu ji'na; ngua ti' ya cha' tyanu tso'o Icaa cha'
bi' ne' cresiya ji'i ma.

6 Na ndube ti' na' masi nacui ngu' cha' tlyu tsa
fatilaca nu ngu' nulacaloo ji'na bi'; jlo ti' na' cha'
sca ti cuayd' laca lcaa na cuentya ji'i ycui' Ndyosi.
Pana masi loo laca ngu' bi', nd ngulo ngu' bi' cfia
jna' cha' culu'u na' xa' la cha' ji'i cu'ma ngu' xa'
tsu'. 7Ndi'ya ngua: ngutucua ngu' bi' ji'i cha' nu
nchcui' na' lo'o ngu'; cua nguifi cha' ji'i ngu' bi'

lo'o na' li'; cua ngua cuaya' ti' ngu' cha' cua nda
ycui' Ndyosi cfia 'na cha'tsa'atana'cha'ji'i Nilo'o
cu'mangu'xa' tsu', fii'ya taca clyaa ma ji'i nu cuxi.
Lo'o jua'a nacui ngu' cha' cua nda Ni la cui' cfia
ji'i nu Pedro bi', cha' chcui' yu cha' tso'o bi' lo'o
ngu' judio. 8 La cui' ycui' Ndyosi nu nda ji'i Pedro
ndyaa nclyu'u yu cha'ji'i Ni ji'i ngu' judio, la cui!
ycui' Ndyosi bi'laca nu cua nda Ni 'na ndya'a na'
nclyu'u na' cha' tso'o bi'ji'i ngu' xa' tsu'.

9 Bi' cha' ngutucud ngu' cfia 'na, nu Jacobo lo'o
Pedro lo'o Juan bi', la cui' ngu' nu lacaloo ji'i ngu'
tya'a ngushii na cha' ji'i Cristo. Stu'ba ti nchcui'
ngu' bi', cha' tso'o tsa ngua'ni ycui' Ndyosi lo'o
na' nu lo'o nda Ni cfia bi' 'na. Li' ngusiii ya' tya'a
ya lo'o ngu' bi', na' lo'o Bernabé, cha' caca cuaya'
ti' ya cha' tso'o ti nti' ngu' fia'a ngu' ji'i ya, cha'
stu'ba ntsu'u cha' ji'i ngu' lo'o ya, cha' tya tsaa la
ya quichi tyi ngu' xa' tsu'. Tyanu ycui' ngu' bi' ca
sundi'itya'aya, nungu'judiobi'li'. 10Tsabi'ti cha'
nchcui'ngu'lo'o ya, nunguijiiangu'ji'iyacha'lcaa
tyempo tyi'u ti' na na laca nu lyiji ji'i nu ngu' ti'i
tya'ana nundyanu nde Judea. Bi'laca nu ndyu'ni
chati'na'cha'cua'nina'.

Lye xinchcui' Pablo lo'o Pedro nde quichi Antio-
quia
11 Lo'o li' ndyalaa Pedro nde quichi Antioquia,
casundi'ina'. Tiya'lali'ndya'a na'slo yu, ngua'a
na' ji'i yu xqui'ya cha' cua ntsu'u sca cha' cuxi
nu ndyu'ni yu. 12 Ndi'ya ngua cha' bi": Nu lo'o
ndyalaa ca ti yu, na ngua tyuju'u ti' yu; ndyacu
yu lo'o ngu' tya'a na ca bi', masi ngu' xa' tsu' laca
ngu'. Pananulo'o ndyalaa xixa'la tya'angu'judio

nu nda Jacobo ji' lijya, li' nguta'achu' yu; nga'aa
ntaja'acacuyulo'ongu'xa'tsu'bi'li'. Cua ndyutsii
yu sifia'a ngu' judio tya'a yu ji'i yu cha' ndyacu yu
lo'o ngu' xa' tsu' bi', cha' na ntsu'u chacuaya' ji'i
ngu'judio cha' cacu ngu'lo'o ngu' xa' tsu', xqui'ya
cha' né lubii ngu' xa' tsu' tsiya' ti ngua ti' ngu'
judio. 13Lo'oli'la cui'jua'angua'nixa'langu'judio
tya'a ntsu'u cha'ji'na lo'o Cristo, sca ti cuaya' siya'
tyiquee ngu'lo'o Pedro; lo'o ycui' Bernabé ngua ti'
yu cua'ni yu fii'va nu ngua'ni ngu' bi', cha' siya'
tsa tyiquee ngu'. 14 Pana nu lo'o ngua cuaya' ti'
na' cha' na ndyu'ni ngu' fii'yva nu ndyu'u cha' tso'o
nu ngulu'u Cristo ji'na cha' clyaa na ji'i nu cuxi,
li' nchcui' na' 1o'o Pedro slo lcaa ngu' nu ngusiii
cha' ji'i Cristo quichi bi'. Ndi'ya ni na'ji'i yu li":
“Ngu'judiolacanu'u”, nacuina'ji'i Pedro bi'. “Tya
lo'o ndyalaa nu'u ca nde, cua ngua'ni nu'u fii'ya
nu ndu'ni ngu' xa' tsu' re, cha' tya'a na laca ngu'
cuentya ji'i Cristo; nd ngua'ni nu'u fii'ya nu ndu'ni
ngu' judio tya'a quichi tyi na. Bi' cha' lacua, na
tso'o si juani nti' nu'u cha' tatsaa nu'u ji'i ngu' xa'
tsu're, cha' cua'ni ngu' fii'ya nundu'ni ngu' judio.”
Jua'anacuina'ji'i yu.

Stu'ba cha' laca ji'i ngu' judio lo'o lcaa Aati cha-
lyuu
15 Nu cuare ni, ngu' judio laca ya tya lo'o ngula
ya chalyuu nu ndaquiya'ji'ilcaa cha' nu nda ycui'
Ndyosi lo'o ya; si'i na ndaquiya' ya ji'i cua fia'a
ca cha' cuxi fii'va ndu'ni ngu' xa' tsu'. 16 Pana jlo
ti' ya cha' na taca ca tso'o cresiya ji'i ya cuentya
ji'i ycui' Ndyosi, masi ndu'ni ti ya cua fia'a ca ciia
nu nda jyo'o Moisés cha' cua'ni ya; sca ti si jlya

ti' ya ji'i cfia nu ngua'ni Jesucristo cuentya ji'na,
li' taca ca tso'o cresiya ji'i ya. Bi'cha'lo'o cuare
cua ngushi ya cha' ji'i Jesucristo, cha' taca ca tso'o
cresiya ji'i ya cuentya ji'i ycui' Ni, cha' nu jlya ti ti'
ya ji'i Jesus, nga'aa si'i xqui'ya cfia nu ndyu'ni ya
nundajyo'o Moisésji'iya. Niscananatacaji'naca
tso'o cresiya ji'na cuentya ji'i ycui' Ndyosi xqui'ya
cha'ndaquiya'tinascacha'nundajyo'ocusu'lo'o
na.

17Tso'o lacua. Masi ngu' judio laca ya, cua jlo ti'
ya cha' xqui'ya cfia nu cua ngua'ni Cristo cuentya
ji'na, bi' cha' taca caca lubii cresiya ji'i ya cuentya
ji'i ycui' Ndyosi. La cui' ti cha', nga'a cha' chcul'
ya ji'i ycui' ca ya cha'lo'o Icaa ngu' judio tya'a ya
ntsu'u qui'ya ji'i ya, fii'yva lo'o nacui ya cha' ntsu'u
qui'ya ji'i ngu' xa' tsu'. Pana si'i Cristo laca nu
ngua'ni cha' laca ya fiati cuxi. 18 Bi' cha' nga'aa
ndaquiya' ya ji'i cha' cusu' nu jlya tsa ti' ya ji'i
nquicha'; 1o'o juani sixa' taquiya' yaji'i cha' cusu'
nu ntsu'u ji'i ya, li' ntsu'u qui'ya ji'i ya lo'o ycui'
Ndyosi chaca quiya' xqui'ya cha' si'i na tyucui
tyiquee ya ngusiii ya cha'ji'i Jesucristo. 19 Lo'o na'
ni, na nchca cua'ni na' Icaa cha' cusu' bi', bi' cha'
cua ndye cha'jna'lo'o cha' bi'; juani xcui' ndi'i na'
chalyuu cha' cua'ni na' lcaa fia'a cfia nu nti' ycui'
Ndyosi cha' cua'ni na'. 20 Cuentya ji'i cha' cusu' bi'
laca na' ii'ya laca si cua ngujuii na', fii'ya laca si
stu'ba ti nga'a na' lo crusi lo'o Jesus; juani nga'aa
si'i ycui' ca ti na' laca na'loo ne' cresiya 'na, cha'
Cristo laca nu laca loo ne' cresiya 'na juani. Ndi'i
tso'o ti na' chalyuu juani sca ti xqui'ya cha' jlya
ti' na' ji'i cfia nu cua ngua'ni ycui' Jesus, nu sca
ti Sfi' ycui' Ndyosi; bi' laca nu ntsu'u tsa tyiquee

Na'a jna', bi' laca nu cua nda chacuaya' ji'i ngu'
cha' cujuii ngu'ji'i ycui' yu cuentyajna'. 21Si'i cha'
nd ndube ti' na'ji'i Icaa cha' tso'o nu ngua'ni ycui'
Ndyosilo'o ngu'judio tya'a ya; laca cha' ndube tsa
ti'na' cha'nd taca ca tso'o cresiya ji'ma cuentya ji'i
ycui' Ndyosi, masitso'o tsa ndaquiya' naji'i cfianu
nclyo cha' cusu' bi' ji'ma. Ndube tsa ti' na' cha' na
ngujuii Jesus jua'a ti; ntsu'u ciianu ngua 'miyulo'o
ngujuii yu lo crusi bi', na cua ngua'ni tso'o yu ji'i
cresiya ji'ma cuentya ji'i ycui' Ndyosi nu ngua li'.

3

Scatilo'o xfiina cha'ji'i Cristo, li' caca quifii tso'o
cha'ji'nalo'o ycui' Ndyosi
INatonto tsa ma, cu'ma ngu' galatas, cha' nduna
ma cha' nu nda nu ngu' cuifii bi'; laca ma fii'ya si
ntsu'u nu ngua'ni cucha'a ji'i ma. Bi' cha' juani
nga'aa nti' ma xfii la ma cha' lifii nu cua nda Cristo
lo'o na. Panalo'o nda ya cha' ]1 i Cristolo'o ma tya
clyo,li'ngulu'utsayaji'imafi'ya ngua lo'o ngu]uu
Jesucristo lo crusi xqui'ya na; jua'a ngulu'u ya ji'i
ma fia'a cuayd' nu ngua cuaya' tso'o ti' ma cha' bi'.
2Xacui ma cha' 'na lacua: ¢Ha cua ndyanu Xtyi'i
ycui' Ndyosi ne' cresiya ji'i ma juani? ¢;Ni'ya ngua
ji'ima cha'ngujui Xtyi'i ycui' Ndyosi ji'i ma lacua?
¢Hangujui Xtyi'i Niji'i ma xqui'ya cha' cua ngua'ni
ma cfla nu nscua lo cha' cusu' bi' cha' cua'ni ma?
Si'i. Cuajlo ti' ma cha' ngujui Xtyi'i ycui' Ni ji'i ma
lo'o ngusiii ma cha'lifii nu cua nda yalo'o ma, cha'
ji'i ycui' Cristo. 3 ¢Ni cha' laca tonto tsa nclyacua
ti' ma juani? Xqui'ya cfia nu ndyu'ni Xtyi'i ycui'
Ndyosi lo'o ma, bi' cha' nguxana ca ti ma cha'

ntsu'u cha'ji'i malo'o ycui' Ndyosi nquicha'; pana
nu juani ni, xqui'ya cha'lye tsa cua'ni ciia ti' ycui'
cama, jua'a nti' ma cha' cacaji'i ycui' ca ma quifii
tso'o cha' ji'i ma lo'o ycui' Ni. 4 Masi ngua'ni Ni
quifia'a cha' tlyu ca slo ma tya tsubi' la, ntsu'u
quiya' nclyacua ti' na' cha' nd ngua tso'o cresiya
ji'i ma tsiya' ti, nu lo'o fia'a na' fii''ya nu ndyu'ni
ma. Pana jlo ti' na' cha' ngua tso'o la xi cresiya ji'i
ma xqui'ya cha' tlyu bi'. 5 Na cua nda ycui' Ndyosi
Xtyi'i ycui' Ni cha' tyanu ne' cresiya ji'i ma, lo'o
xXqui'ya nu bi' cua ngujui fii'ya caca tyuu lo cha'
tlyu nu ndyu'ni ycui' Ndyosi nde su ndi'i cu'ma.
Lo'ondu'ni Nijua'a, si'ixqui'ya cha'ndaquiya' ma
ji'icha'cusu'bi'; panandu'niNijua'a, xqui'ya cha'
jlya ti' malo'o ndyuna ma cha' tso'o ji'i cfia nu cua
ngua'ni Jesus cuentya ji'na.

6 Nu jyo'o cusu' ji'i ya, nu Abraham bi' ni, cua
jlya tsa ti' nu cusu' bi' Icaa cha' nu cua nda ycui'
Ndyosilo'o yu. Xqui'ya cha' cua jlya ti' yu cha' bi',
li' ntucud Ni cha'ji'i yu fii'ya si ngua yu sca fati nu
ndu'ni xcui' cha' tso'o. 7Lo'o jua'a nga'a cha' ca
cuayd' ti' ma cha' cua fia'a ca fiati nu ngusiii cha'
ji'i Cristo, chafii cha' laca fati bi' fii'ya laca ngu'
judio, cha' ndyu'ni ngu' bi' la cui' fii'ya nu ngua'ni
jyo'o Abraham, masi tyempo juani. 8 Cua nscualo
quityi cusu' cha' ndi'ya nchcui' ycui' Ndyosi lo'o
nu Abraham bi' nu ngua sa'ni: “Caca tso'o cresiya
ji'i lcaa fati nu ndi'i xa' tsu' xqui'ya nu'u”, nacui
Niji'i Abraham. Ycui' Ndyosilaca nu cua nda cha'
bi'lo'o jyo'o bi' yala la, cha' jua'a lo'o cu'ma ngu'
xa' tsu' caca tso'o cresiya ji'i ma cuentya ji'i ycui'
Ndyosi nde loo la, nu lo'o xfii ma cha'ji'i ycui' Ni.
9Tso'o ti nti' Nifia'a Ni ji'i Abraham nu ngua sa'ni,

xqui'ya cha' ngusii nu cusu' bi' cha' nu nchcut'
ycui' Nilo'o yu; bi' cha' caca cuaya'ti' na cha' tso'o
nti' Nifia'a Niji'na, cuafia'a cananuxfinacha'ji'i
Cristo.

10 Pana cua fia'a ca fiati nu tsa bi' ti ciia nti' cha'
taquiya' ji'i cha' cusu' nu nguscua jyo'o Moisés,
tyanu yabe' hichu' fiati bi', cha' ndi'ya nchcui'
quityi ji'i ycui' Ndyosi: “Tyanu yabe' hichu' Icaa
Nati si nd taquiya' ngu'ji'i lcaa ca cha' nu nscua lo
quityi bi"”. 11 Bi' cha' caca jlo ti' na cha' nd nchca
ca lubii cresiya ji'na cuentya ji'i ycui' Ndyosi lo'o
ndaquiya' ti na ji'i cfia nu nda cha' cusu' bi', cha'
na nchcea tyi'u ti' na lcaa ca cha' bi'. Chaca cha'
nchceui' quityi bi': “Caca tso'o cresiya ji'na cuentya
ji'l ycui' Ndyosi xqui'ya cha' ngusiii na cha' ji'i
ycui' Ni; li' taca caja sca chalyuu nu na nga'a cha'
tye tsiya' ti ji'na”. 12 Pana lo'o xcui' ndaquiya' na
ji'i cha' cusu' bi', li' na ntsu'u sca cha'ji'i Cristo nu
nga'a cha' xfii na hasta ca ne' cresiya ji'na, cha'
ndi'yanchcui' cha'cusu'bi'lo'ona: “Scatisicua'ni
na lcaa ca cfia nu culo ycui' Ndyosi ji'na, caca tyi'i
tso'o ti na chalyuu 1i", nacui quityi bi'.

13 Cuangulo Cristoji'naji'i yabe' nu ngusta ycui'
Ndyosi hichu' na xqui'ya cha' nd ndaquiya' na ji'i
lcaa cha'tsiya' tinunda Nilo'o na; yabe' nuntsu'u
ji'na bi' cua ndyanu hichu' ycui' Jesus li'. Ndi'ya
nscua cha' lo quityi ji'i ycui' Ndyosi: “Si tlyu tsa
yabe' ntsu'u ji'i sca fati, ntsu'u cha' cujui'i ca'a
ngu'ji'i fia'a lu'u ti lo sca yaca ndu cha' cajaa yu”.
14Jua'a ngua cha'lo'o ngu' xa' tsu' caja cha' tso'o
ji'ingu' xqui'ya Jesucristo, cha' tso'o nu cua nguifii
ji'i ycui' Ndyosilo'o nu jyo'o Abraham bi' nu ngua
sa'ni. Li' cacaji'ingu'xa'tsu'fii'yva nu nchcui' ycui'

Ndyosi lo'o Abraham, cha' caja Xtyi'i ycui' Ni ji'i
lcaa na nu lo'o xfii na cha'ji'i Cristo.

Sa'ni la cua ngtiifii cha'ji'i ycui' Ndyosi lo'o Abra-
ham
15 Cu'ma tya'a ntsu'u cha' ji'na lo'o Cristo, ta
na' sca cuii lo'o ma juani cuentya ji'i sca fiati nu
nti' quifii sca cha' ji'i yu lo'o tya'a yu. Clyo culo
ngu' sca quityi. Lo'o cua ndye ngua stu'ba cha'
bi' ji'i ngu!', li' nga'aa caca ji'i xa' fati tacu' ngu'
ji'i cha' bi'; nga'aa caca xcutsa'a la ngu' cha' bi'.
16 Jua'a ngua'ni ycui' Ndyosi lo'o nu Abraham bi';
cua nguifi cha'ji'i Nilo'o jyo'o cusu' bi', jua'a lo'o
sca fati nu tyu'u ji'i jyo'o cusu' bi' tyempo nde loo
la. Na& nacui quityi ji'i ycui' Ndyosi cha' quifii cha'
ji'i Nilo'o tyuu tya'a fiati bi'. “Na cua nguifii cha'ji'i
ycui' Ndyosi lo'o sca ti fiati nu tyu'u ji'i Abraham
nde loo la”, nacui quityi. Lo'o nu sca ti fiati bi'
ni, Cristo laca bi'. 17 Ndi'ya cha' nti' na' chcui'
na'lo'o ma: Cua ngua stu'ba cha'ji'i ycui' Ndyosi
lo'o Abraham nu nguali'; cua ndya'a jacua siyento
ntucua calaa tyii yija tya lo'o cua ngtifii cha' ji'i
ycui' Ni lo'o nu cusu' bi', 1o'o li' nda ycui' Ndyosi
cha' lo'o Moisés cha' culo yu cfia ji'i ngu' cuentya
ji'i Ni. Bi' cha' nd ngua ji'i cha' nu nda Moisés
bi' tacu'lo cha' nu cua ngiifii ji'i ycui' Ndyosi lo'o
Abraham nu ngua sa'ni la, cha' na taca cua'a ngu'
ji'i cha' bi' tsiya' ti. 18 Si ntsu'u cha' taquiya' na ji'i
lcaa cfia nu ngulo Moisés ji'na, cha'jua'a clyaa na
ji'l nu cuxi, li' nga'aa nti' cha' jlya ti' na cha' nu
cua nguifi ji'l ycui' Ndyosi lo'o na cha' cua'ni lyaa
Ni ji'na. Pana cha' lifii laca cha' cua nguifii cha'

ji'i ycui' Ni lo'o Abraham, cha' cua'ni Ni sca cha'
xlya'be lo'o na nulo'o cuamilyaa Niji'na.

19 4Ni cha' laca ngulo ycui' Ndyosi cfia ji'i nu
jyo'o Moisés bi', cha' nguscua yu cfia bi' lo quityi
cuentya ji'i Ni lacua? Tiya' la ngua cha' nda Ni
cha' bi' lo'o Moisés, cha' caca cuaya' ti' na fi'ya
nu nacui ycui' Ndyosi cha' laca scaa cha' cuxi.
Pana xti ti tyempo ndalo cha' bi' fia'a cuaya' nu
ndyalaa Cristo, la cui' tya'a fiati ji'i jyo'o Abraham;
na cua nchcui' ycui' Ndyosi cha' ji'i nu Cristo bi'
nu lo'o cua nguifi cha'ji'i ycui' Nilo'o jyo'o cusu'
Abraham bi' tya clyo. Nu lo'o nda Ni cha' bi' lo'o
nu jyo'o Moiseés bi' ni, 1o'o xca ji'i ycui' Ni ndu lo
xlya ca'ya bi' cuentya ji'i ycui' Ndyosi, cha' chcui'
lo'o nu cusu' Moisés bi'. Cla'be la bi' ngutu jyo'o
Moisés bi' cha' chcui' yu lo'o fiati, cha' tu'ba ji'i
ycui' Ndyosi ngua nu cusu' bi'. 20 Pana juani na
ndu'ni cha' caja sca fiati chalyuu nu caca tu'ba ji'i
ycui' Ndyosi cha' chcui' Nilo'o na. Cua nguifii cha'
ji'iNilo'onanunguasamisijlyati'naji'icha'bi',1a
cui' cha' nu cua ngua'ni Jesus cuentya ji'na juani.

Nde laca cfia nu ngua'ni cha' cusu' bi'

21Tso'o si cua'ni na cfia nu nscua lo quityi cusu'
cha' cua'ni nalacua. Lo'o jua'a ndu'ni tsa cha' xfii
na lcaa cha' nu nda ycui' Ndyosi lo'o fiati. Pana
masi taquiya' na ji'i lcaa cha' cusu' bi', na taca
caja chalyuu cucui bi' ji'na jua'a ti; na taca ca
tso'o cresiya ji'na cuentya ji'i ycui' Ni xqui'ya cha'
ndyu'ni ti na lcaa cfia nu nscua lo quityi cusu' bi'
cha'cua'nina; nd cacajua'atsiya'ti. 22 Cua nchcui'
quityi ji'i ycui' Ndyosi cha' nu cuxi laca loo la ji'i
lcaa fati chalyuu, fii'ya si na cua laca na preso ji'i.

Sijlo ti' na cha' nu cuxilaca loo ji'na, li' taca ji'i Ni
cua'nilyad Niji'na; ta Nichalyuu cucui ji'nali', nu
lo'o xfii na cha'ji'i ycui' Jesucristo. Bi'laca nu cha'
tso'o nu cua ngiifii ji'i ycui' Nilo'o na.

23 Lo'o tya lyiji caa Jesucristo ni, tya lyiji caja
fi'ya jlya tso'o ti' na cha'ji'i ycui' Ni; bi' cha' ngua
cha' cusu' bi' loo ji'na, fia'a cuaya' caca jlya tso'o
ti' na ji'i Ni xqui'ya Cristo. 24 Laca cha' cusu' bi'
loo ji'na fii'ya nti' si laca na sca nu sube; ngulu'u
cha' cusu' bi' xi cha' lifii ji'na fia'a cuaya' nu fiaa
ycul' Cristo. Pana juani cua'ni Cristo cha' caca
tso'o cresiyaji'na cuentyaji'i ycui' Ndyosi, fii'ya nu
nti' ycui' Ni cha' caca na nu lo'o jlya ti' na ji'i nu
Cristo bi'. 25Lo'o juani tacajlya tso'o ti' na ji'i ycui'
Ndyosi xqui'ya Jesucristo, nga'aa si'i cha' cusu' nu
laca loo ji'na.

26 Sfii' ycui' Ndyosi laca lcaa cu'ma juani lo'o
ngusiii ma cha' ji'i Jesucristo, xqui'ya cha' cua
ntsu'u cha' ji'i ma lo'o Ni. 27 Lo'o ngua stu'ba cha'
ji'ma lo'o Ni, li' cua ntyucuatya ngu' ji'i lcaa na
chacuaya' ji'i Cristo, cha' jua'a cua ndyanu lcaa
cha' ji'i Cristo ne' cresiya ji'na, fii'ya nti' si cua
laca cha' bi' sca late' nu quixii chu' na. 28 Nu lo'o
cua ngua stu'ba cha' ji'na lo'o Jesucristo, la cui'
tyempo bi' ngua stu'ba cha' jima lo'o tya'a fiati na;
bi' cha' nga'aa chcui' na cha' ngu' judio laca ya,
cha' ngu' xa' tsu' laca ma; nga'aa chcui' na cha'
msu nu ngui'ya fatilaca ma, cha' fiatinu ndi'i tso'o
ti laca na; nga'aa chcui' na cha' qui'yu laca na,
cha' cuna'a laca ma. Lcaa na, stu'ba cha' jima lo'o
tya'a na juani. 22 Nu lo'o ngusiii na cha' ji'i ycui'
Cristo, 1i' la cui' jua'a laca na fiati nu ndyu'u ji'i
jyo'o Abraham, masi tiya' la fiaa na chalyuu. Su

cua ndye, li' tyanu cha'ji'na, lcaa fia'a cha' nu cua
nguifii ji'l ycui' Ndyosi lo'o nu Abraham bi' cua
sa'nila cha' tyacua ji'na.

4

INdi'ya cha' nti' na' ta na' lo'o ma: Sca nu sube
ni, masi nguxtyanu jyo'o sti lcaa cha' tso'o ji'ilo'o
ngujuii sti, cha' tya cuafii' nu sube bi', stu'ba nti'
lo'o msu nu ngii'ya ti sti; na ji'i nu sube bi' laca
lcaa cha'tso'o bi', pana tyalyiji casu' yu. 2Nijacua'
tyalaa tsa nu caja cha' nu nguxtyanu jyo'o sti nu
sube bi' ji'i, xa' fiati laca loo ji'li nu sube bi', xa'
fiati laca nu ndyi'ya loo cfia ji'i nu sube bi'. 3 La
cui' jua'a laca ji'na lo'o Jesus. Lo'o tya lyiji cuna
na cha' ji'i Jesus, caca facui na cha' tya sube na,
Xqui'ya cha' tyandu'nina cfianundatsaa cuafia'a
ca jo'd ji'na, fii'yva nu ndu'ni ti xa' fiati. 4Panalo'o
cua ndyalaa tsa nu ndu'u scua cha' nu nguifi ji'i
Ni lo'o na, li' cua nda ycui' Ndyosi ji'i Siii' ycui'
ca Ni fiaa chalyuu; siii' sca nu cuna'a ngu' judio
ngua nu Jesus bi', 1o'o jua'a ndaquiya' tsa yu ji'i
lcaa cha' cusu' nu jlya ti' ngu' judio. 5 ]Jua'a fiaa
Jesus nde chalyuu cha' cua'nilyad yuji'naji'iyabe'
nu ntsu'u ji'ma xqui'ya cha' cusu' bi'. Lo'o jua'a ta
Nichacuaya'juanicha' cua cusu'la na, cha' tyanu
cha'ji'na fii'ya nu nscua cha' tyacua ji'na, xqui'ya
cha'laca na siii' ycui' Ni.

6 Bi' cha' laca cua nda ycui' Ndyosi Xtyi'i ycui'
Ni nu tyanu ne' cresiya ji'i ma, cha' culu'u Ni ji'i
ma cha' cua laca ma siii' ycui' Ni. Xtyi'l ycui' Ni
ndu'ni cha' taca chcui' na lo'o ycui' Ndyosi chafii
ca: “jPapa! iSti na'!” facui na. 7 Nga'aa laca ma
fi'ya laca sca msu nu ngui'ya ti fiati, na cua laca

ma siii' ycui' Ndyosi; bi' cha' juani ta Ni lcaa cha'
nu ndyanu cha' tyacua ji'i ma chacuaya'ji'i Cristo,
cha'laca ma siii' ycui' Ni.

Ndube tsati' Pablo fii'ya nu ngufiilo'o ngu'ji't ngu'
Zalatas
8 Sa'ni la lo'o tya lyiji caca cuayd' tso'o ti' ma
cha'ji'i ycui' Ndyosi, xa'la jo'é ndatsaa ji'i ma cha'
cua'nima cfiaji'i,jo'é nusi'ijo'é nu chafii ca. °Lo'o
juani cua nslo ma ji'i ycui' Ndyosi; hasta tso'o la
facui na, cua ndyuloo ycui' Ni ji'i ma. ¢Ni cha'laca
nti'ma tya'achu'maji'i cha'ji'i ycui' Ndyosilacua?
Xa' cua'ni ma cfia nu ndatsaa cua fia'a ca jo'6 nu
cuxi ti bi' ji'i ma li'; jo'6 nu ntsu'u ji'i fiati ti; pana
na ndyu'utso'o cha'bi' tsiya'ti, na caca cua'nilyaa
jo'6 bi'jina. 190 Lo'o juani caca tso'o cresiya ji'i ma
cuentyaji'iycui' Ndyosisitaquiya' maji'i tsa tacati
ji'i ngu'judio, nti' ma, masi ta'a nundacui snu' tsa,
masi ta'a lo'o cuaiii' co', masi ta'a nu ndu'ni ngu'
ndacuiscayija; 11bi' cha' quifia'a tsa cha' nclyacua
ti'na'sinangua'mnijo'o tsiya'tilcaa cha' nungulu'u
na'ji'i ma, si xlya'be ti ngulu'u na' cha' bi' ji'i ma.
12 Cu'ma tya'a ntsu'u cha' ji'na lo'o Jesucristo,
tya'nachcui'na'lo'omajuani, cha'cuanti'na'cha'
caca ma fi'ya nu laca na' tsiya' ti. Nga'aa nchca
tatsaa ngu' 'na juani lo'o cha' cusu' bi', masi ngu'
judio laca na'; stu'ba ti laca na' 1o'o cu'ma juani,
cha' cua ngulaa na'ji'i nu cha' cusu' nu ndatsaa
tsa 'ma. Tya lo'o fiaa na' ca slo ma tya clyo, nd sca
cha' cuxingua'nimalo'ona'. 13Cuajlo ti' ma fii'ya
ngua 'manulo'o ndana'cha'lo'o ma tya clyo, cha'
taca cua'nilyad Cristoji'na; quicha tsana' nungua
li', bi' cha' ngualaja 'na cha'tana' cha'bi'lo'o ma.

14Lo'o jua'a nd nchcui' cuxi ma 'na li', nd ngulo'o
ma 'ma, masityaxityandaloma 'nacha' quichatsa
na'; xa' ia'a ngua'ni malo'ona'li', ntucua ma cha'
jna' fii'ya si cua laca na' sca xca ji'i ycui' Ndyosi,
fii'ya si cua laca na' ycui' Jesucristo. 15 Tso'o tsa
ntsu'u tyiquee ma fia'a ma 'na nu ngua tyempo bi';
hasta culo mala cui' casi'yu cloo ma cha'tama 'na
ngua ti' ma nquicha', cha' cua nti' tsa ma xtyucua
ma jna'. Lo'o juani ni, ¢na laca ngua ji'i ma juani?
16 sHa nti' ma cha' tya'a cusuu ma laca na' xqui'ya
cha'lifii nu nda na'lo'o ma?

17 Chani cha' nti' tsa nu ngu' cuifii bi', cha'
taquiya‘ ma ji'i cha' nu nchcui' ngu' bi' lo'o ma.
Panasi'icha'tso'o tyiquee ngu' ndyu'ni ngu' ]ua a;
na cua nti' ngu' bi', cha' nga'aa taquiya' ma ]1 i cha!
nu nchcui' ya lo'o ma, cha' taquiya' la ma ji'i ycui'
cangu'bi'. 18 Tso'o tsa silo'o xa'la fiati culu'u ngu'
la xi cha' lifii ji"i ma, si ntsu'u cha' tso'o tyiquee
ngu' fia'a ngu' ji'i ma. Tso'o si jua'a caca tyucui
tyempo, masi ndi'i na' lo'o ma, masi na ndi'i na'.
19 Chaca quiya' ti'f tsa ntsu'u tyiquee na' fia'a na'
ji'li ma, cha' fii'ya laca siii' na', jua'a laca ma; fia'a
na'ji'i ma fii'ya silaca na' sca nu cuna'a nu ti'f tsa
nchcube' ji'i cha' cua cala ti sfii'. Talo cha' ti'f bi'
'nafia'a cuayd' nutyu'uxcui'cha'ji'i Cristo tyiquee
ma. 20 Pana n4 jlo ti' na' tsiya' ti fii'ya scua na'
quityi re nu tsaa slo ma juani; tso'o la si caja fii'ya
nu tsa'a na' slo ma cha' chcui' na' xi lo'o ma, cha'
nd tyiquee'xa' fia'a cha' chcui' na li".

Ni'ya ngua cha'ji'i Agar lo'o ji'i Sara

21 Cu'ma, cua nti' ma taquiya' ma ji'i cha' cusu'
bi' ti. Tso'o lacua. ¢Ha bilya cuna ma cha' re, nu

nchcui' cha' ji'i Abraham? 22 Nacui quityi cha'
ngula tucua tya'a siii' jyo'o Abraham bi'": nu clyo
ngua siii' nu cuna'a cua', sca nu cuna'a nu cua
ngii'ya yu cha' cua'ni cfiaji'i yu; nu chaca bi' ngua
sfii' ycui' clyo'o yu, sca nu cuna'a nu ndi'i tso'o
ti. 23 Sfii' nu cuna'a cua' bi' ni, ngula bi' jua'a ti,
fi'ya nu nclya lcaa nu sube chalyuu; pana siii'
ycul' clyo'o yu ni, ngula bi' xqui'ya sca cha' nu cua
nda ycui' Ndyosi lo'o sti, xtya'a sani la, nu lo'o
nacui Ni cha' cala sfii' ngu'. 24 Sca cuii nu nda na'
lo'o ma laca cha' bi': tucua tya'a ngu' cuna'a ngua
bi', nu jua'a nti' fiacui cha' ntsu'u tucua lo cha' nu
nda ycui' Ndyosi lo'o fiati chalyuu. Lo xlya ca'ya
Sinai nu nscua nde Arabia, ca bi' nguxana tsaca
cha'; stu'ba nti' cha' bi' lo'o Agar, nu cuna'a nu
ngii'ya ti jyo'o Abraham. Nati nu jlya tsa ti' ji'i
cha' bi', laca ngu' fii'ya laca sca msu nu ngui'ya ti
fati. 25 Stu'ba fia'a naa Agar bi'lo'o ca'ya Sinai bi',
cha' jua'a ndyu'u cha' bi' cha'cfia ji'i ngu' Arabia;
la cui' ca'ya bi' laca su nda ycui' Ndyosi cha'lo'o
ngu' judio tya clyo. Hasta juani tlyu tsa cfia nga'a
cha' cua'ni Icaa ngu' judio cuentya ji'i cha' cusu'
bi', tsa lo cfia fii'ya nu ngua'ni jyo'o Agar cuentya
ji'i jyo'o Abraham nu ngua sa'ni la. Lo'o nu ngu'
judio nu ndi'i quichi Jerusalén ni, cua nti' ngu' bi'
tatsaa ngu'ji'na juani cha' taquiya' na ji'i lcaa cfia
bi'. 26 Pana cua ngujui chaca cha' ji'na, xqui'ya
chaca nu cuna'a bi' nu ngua clyo'o Abraham, nu
cuna'anundi'itso'o tibi'. Chacalo Jerusalén cucui
lacalooji'na, bi'laca fii'ya silaca quichi tyilcaa na
nu jlya ti' na ji'i Jesucristo; taca tyi'i tso'o ti na ca
bi'. 27 Ntsu'u sca cha' nu nscua lo quityi cusu' nu

nchcui' ndi'ya:

Cua'ni chaa ti' nu'y, ma' cusu' nu na ndyiji sfi',
masind tucui ntsu'u jinu'u.

Chaa ti' xi'yanu'uy, ma' cusu', masi bilya jlo ti' nu'u
fi'ya ndyaa cha' nclya nu sube.

Ntsu'u quifia'a la sfii' nu cuna'a nu nd ngujui sii'
tya clyo;

ndi'i xti la sfii' nu cuna'a nu ntsu'u qui'yu ji'i.
Jua'a nscua lo quityi ji'i ycui' Ndyosi.

28 [saac siii' ycui' clyo'o Abraham ngula xqui'ya
sca cha'nu cua nda ycui' Ndyosilo'o ngu' cusu'ji'i,
cha' caca jua'a. Lo'o cu'ma, tya'a ngusii na cha'
ji'i Jesus ni, lo'o cu'ma lo'o na' laca na sii' ycui'
Ndyosi juani, xqui'ya sca cha' nu cua nda Ni lo'o
na. 29 Nu lo'o nguti'i jyo'o Abraham bi' chalyuu,
nu siii' nu ngula jua'a ti ni, bi' laca nu ngua'ni lya'
ti'ji'iIsaac, siii' ycui' clyo'o yu, masi ngula nu Isaac
bi' xqui'ya sca cha' nu nda Xtyi'i ycui' Ndyosi lo'o
ngu'. La cui' jua'a laca juani, cha' nxuu tya'a ngu'
bi' lo'o na, cha' si'i sfii' ycui' Ndyosi laca ngu' bi'.
30 Lo'o jua'a ntsu'u chaca cha' nu nchcui' quityi
cusu' bi', cha' ndi'ya nacui clyo'o Abraham bi"
“Culo'o ji'i nu cuna'a nu ngii'ya ti nu'u cha' tyaa
cho', tyaalo'o ji'i siii' bi'. N& taca tyanu cha' tso'o
nu ntsu'u jinu'u lo'o tyucuaa shi' nu'u. Na nchca
castu'ba cha'ji'i siti' nu cuna'a cua' bi'lo'o sfii' na',
cha'sca nu cuna'a nu ndi'i tso'o ti laca na'”’, nacui
clyo'o Abraham bi'. 31 Lo'o Icaa na tya'a ngusiii na
cha'ji'i Cristo ni, si'i sfii' nu cuna'a nundi'i ndyu'ni
cfia msu ti laca na; na ndi'i tso'o ti na fii'ya nguti'i
Isaac, sii' nu cuna'a nu ndi'i tso'o ti bi'.

S

Na'a ti tya tyi'i tso'o ti na chalyuu lacua

ICuanguamilyad Cristoji'na, cha'tacatyi'itso'o
ti na chalyuu. Bi' cha' fia'a ti tya tyi'i tso'o ti ma
chalyuu lacua; nga'aa ta ma tyempo cha' caca loo
xa' fatj ji'i ma, fii'ya si cua ngii'ya ngu'ji'i ma cha'
cua'ni ma cfiaji'i ngu'.

2Cua'a jyaca ma ji'i cha' nu nchcui' na'lo'o ma.
Pablo laca na' nu nda na' cha' re lo'o ma. Ndi'ya
nacuina'ji'ima: Nga'aa caca xtyucua Cristoji'ima
sitama chacuaya'cha'si'yu ngu' quiji ma iii'ya nu
ndu'ni ngu' judio cha' culacua ngu'. 3 Tya chcui'
na'cha'bi'lo'o machacaquiya': Lo'ongulacua ma
ni'ya silaca ma scangu'judio, li' ntsu'u cha' cua'ni
ma lcaa fia'a cha' nu nscua lo quityi cusu' cuentya
ji'i ngu'judio bi'. 4Nu cu'ma nu jlya tsa ti' ma cha'
caca tso'o cresiyaji'ima cuentya ji'i ycui' Ndyosi si
ndu'nitacatimaji'i cha'cusu'bi', na cuangulochu'
ma ji'i Cristo; nga'aa ndube ti' ma cha' ntsu'u tsa
tyiquee ycui' Ndyosi fia'a Ni ji'i ma si jua'a ndu'ni
ma. 5 Pana nu na ni, tso'o tsa ntsu'u tyiquee na
ndu ti' na cha' cua'ni Ni cha' ca tso'o lijyi cresiya
ji'na cuentya ji'i ycui' Ni, nu lo'o tsaa na tsaa tyi'i
na lo'o Ni. Bi'laca cfia nu ndu'ni Xtyi'i ycui' Ni ne'
cresiyaji'na, xqui'ya cha' ngusiii na cha'ji'i Cristo.
6 Lo'o jua'a si chafii cha' stu'ba ntsu'u cha' ji'na
lo'o Jesucristo, li'na ndu'ni cha' masingulacua na,
masi nd ngulacua na. Sca ti cha' ndulo tsa ji'na
cha' cua'ni na, cha' xfii tso'o la na cha' ji'i ycui' Ni;
lo'o li' caca cua'ni na cha' tso'o ti tyu'u tyiquee na
fa'a na ji'i tya'a fiati na.

7Tso'o tsa ndyu'ni ma nquicha'. ¢Tilaca laca nu
ndacu' cha'ji'i ma, cha' nga'aa taquiya' la ma ji'i
cha' lifii nu cua nda Cristo lo'o ma? & Ycui' Ndyosi
ngusubi ji'i ma tya clyo, pana si'i ycui' Ni laca nu
ngua'ni cha' nfiilo'o ngu' ji'i ma juani. ° Culacua xi
ti' ma ni cfia cua'ni xi ca ti scua tiye', nulo'o su'ba
ngu' ji'i lo quifia'a catya xlya; la cui' jua'a cfia nu
cua'ni cha' cuxi nundangu'bi'lo'o ma. 19Cuentya
jna', ndyi'u tsa ti' na'ji'i ma xqui'ya ycui' nu Xu'na
na, cha'jlya ti' na' cha' stu'ba ti ntsu'u tyiquee ma
lo'o cha' nu cua nchcui' ca na'. Na ndu'ni cha'
tilaca laca nu ndya'a nchcui' cha' cuifii lo'o ma
cha' xcutsii ji'i ma, xcube' tsa ycui' Ndyosi ji'i fati
bi'.

11 Cu'ma tya'a ngusiii na cha'ji'i Cristo, jlo ti' ma
cha'nga'aa cuamilya'ti'ngu'judio'nasicacha'na'
ji'i ma cha' culacua ma fii'ya ndu'ni ngu' bi'; pana
fia'a ti ti'f ti' ngu' bi' jna', xqui'ya cha' nd nda na'
cha' bi' lo'o ma, cha' sca ti nchcui' na' lo'o cu'ma
fii'va ndyu'u cha' lo'o ngujuii Jesus lo crusi. 12 Nu
ngu' nu ndya'a ndatsaa ji'i ma cha' culacua ma
cuentya ji'i ngu', tso'o la masi tye cuafia' ycui' ca
ngu'si'yungu', sijua'a nti' ngu'.

13 Cua ngusubi ycui' Ndyosi ji'i ma cha' caca tyi'i
tso'o ti ma chalyuu. Tsa bi' ti cha', tii ti ti' ma tyi'i
ma chalyuu; né clyana ma cha' cuxi nu cua'ni ma
lajalo'ondi'i tso'o tima, cha'si'inandi'i tso'o tina
cha'culijina nanuntsu'uji'najua'a ti. Ntsu'u cha'
Xtyucua na ji'i tya'a fiati na xqui'ya cha' ntsu'u tsa
tyiquee na fia'a na ji'i ngu', bi' cha' ndi'i tso'o ti na.
14 1i' taca cua'ni na lcaa cfia nu nti' ycui' Ndyosi
cha' cua'ni na, si taquiya' na ji'i sca ti cha'cfia nu
nchcui' ndi'ya: “Nga'a cha' tso'o ti tyu'u tyiquee

na fa'a na ji'i xa' la fiati, fii'ya nu tso'o tsa ntsu'u
tyiquee nafia'anaji'iycui'catina”. 15> Pana sixcui'
cha' cusuu ntsu'u ji'i ma lo'o tya'a ma, si xcui' na
cua'ni iu'u ma ji'i tya'a ma nti' ma, na tyiquee' tye
cha'ji'imalo'o tya'a ma tsiya' ti. Nga'a cha' cui'ya
ma cuentya cha' nd cua'ni ma jua'a.

Tso'o la si cube ti' na ji'i cha' nu nda Xtyi'i ycui'
Ndyosi cha' tyanu ne' cresiya ji'na
16 Ndi'ya cha' ta na' lo'o ma: Ta ma chacuayd'
cha' caca Xtyi'i ycui' Ndyosi loo ne' cresiya ji'i ma
ca su ndi'i ma; li' nga'aa jiia ti' tyiquee ma cha'
cua'ni ma cua fia'a ca cha' cuxi nu ndiya ti' ma,
cha'laca ma fatj chalyuu. 17 Nu cha' cuxi nu ndiya
ti' na ni, nxuu tya'a cha' bi' lo'o cha' nu nda Xtyi'i
ycui' Ndyosi cha'tyanune' cresiyaji'na. Lo'ojua'a
Xtyi'i ycui' Ndyosi ni, bi' laca nu nxuu tya'a lo'o
cha' cuxi nu ndiya ti' na cha' cua'ni na, cha' laca
na fati chalyuu. N4 stu'ba cha' bi' tsiya' ti; bi' cha'
nga'aa caca cua'ni ma cua fia'a ca cha' cuxi nu
ndiya ti' ma, nu ngua'ni ma cua tsubi' la. 18 Lo'o
taquiya' maji'i cha' nu nda Xtyi'i ycui' Ndyosi cha'
tyanu ne'cresiyaji'ima,li'nga'aasi'icha' cusu' nu
nda fiati ti nu caca loo ji'i ma li".
19Ndi'yalaca cha' cuxi nu ndiya ti' fiatj chalyuu,
sinatangu'chacuaya'cha'caca Xtyi'i ycui' Ndyosi
loo ne' cresiya ji'i ngu': xcui' na nhilo'o ti ngu'
ji'i nu cuna'a, xcui' na ndu'ni suba' ngu' lo'o fiati,
cuxi tsa ndu'ni ngu' lo'o tya'a fiati ngu'; 20 jua'a
ndu'ni tlyu ngu' ji'i Icui jo'; jua'a ndu'ni cucha'a
ngu' bi' ji'i tya'a fiati ngu', 1lo'o jua'a liye' ti' ngu'
fa'angu'ji'i tya'a fatingu', lye tsa nxuu tya'a ngu';
jua'a ndacui tsa ti' ngu' ji'i cha' tso'o nu ntsu'u ji'i

tya'a fiati ngu', cha' xi ndaca tsa nchca fiasi' ngu';
na ntaja'a ngu' tsiya' ti tya'a tyiquee ngu' cha'ji'i
tya'afiatingu', tsa cu' tindya'a tyiquee ngu'cha'ji'i
ycui' cangu'; jua'anclyanatsangu'cha' cusuulo'o
tya'a fati ngu', ndatsaa ngu'ji'i tya'a fiati ngu' cha'
nd cua'ni stu'ba cha'ji'i ngu'lo'o xa'la tya'a ngu';
21]a cui'jua'a xcui' na nxlyad ti ngu' na nu ntsu'u
ji'i tya'a fiati ngu', ndujuii ngu' ji'i tya'a ngu'; xcui'
na cu'bi ti ngu', lo'o jua'a ntsu'u ngu' nu chcu' tsa
ndacu, cha' quifia'a tsa na nti' ngu' bi' cacu ngu';
lo'ojua'a tyantsu'uxa'la cha' cuxi nundu'ni ngu'.
Lifii tsa cha' nu ta na'lo'o ma juani fii'ya nu ni na'
ji'ima tya tsubi'la, cha'nd cacatyu'ucha'ji'nalo'o
ycui' Ndyosinu lo'o caca ycui' Niloo ca ndeloo la,
sitsa cu' ti cua'ni na cha'cuxijua'a.

22 Xa' fia'a cfia ndu'ni Xtyi'i ycui' Ndyosi ne'
cresiya ji'na: ndu'ni Ni cha' tyu'u tyiquee na fia'a
na ji'i tya'a fati na; jua'a ndu'ni Ni cha' chaa ti' na
cuentya ji'l Ni, cha' ti ti tyi'i tyiquee na, cha' talo
tyiquee na ji'i tya'a fiati na; jua'a ndu'ni Ni cha'
ca tya'na ti' na fia'a na ji'i fiati, cha' xcui' tso'o ti
cua'ni na lo'o nati, cha' lifii ti cua'ni na lo'o fati;
23jua'a ndu'ni Xtyi'i ycui' Ndyosi lo'o na cha' na
quifia'a cha' ntsu'u tyiquee na cuentya ji'i ycui' ca
na, ndu'ni Ni cha' taca ji'na cua'anaji'i ycui' cana
li". Nga'aa ntsu'u cha' sta ycui' Ndyosi qui'ya ji'na,
si cua'ni na jua'a. 24 Cua ngujuii Cristo lo crusi
cha'cati qui'ya nuntsu'uji'na; bi' cha' cua ngua'ni
tye naji'ilcaa cha' cuxi nu ntsu'u ne' cresiya ji'na
tya tsubi' la, lcaa na nu ndacui ti' na ji'i nquicha',
ngua'nityenaji'ixqui'ya cha'ntsu'ucha'jimalo'o
ycui' Cristo. Lo'o jua'a lcaa cha' nu tiji' ti' na ji'i,
cua nguxtyanu na ji'i cha' cuxi bi' juani. 25 Tya

lo'o ngusiii na cha' bi' clyo, li' ngujui chalyuu tso'o
ji'ma xqui'ya Xtyi'i ycui' Ndyosi. Juani tso'o la si
taquiya' na cha' nu nda Xtyi'i ycui' Ndyosilo'o na
cha' tyanu ne' cresiya ji'na lcaa se'i su ndi'i na.

26 La cui' ti nd tso'o si chcui' tyucuaa ti' na lo'o
Nati, cha'jua'a caja quifia'a tsa cha' cusuu ji'malo'o
tya'a fati na li', cha' tyixi tyiquee na. Lo'o jua'a na
tso'o sifia'a ti' naji'i tya'a na.

6

Xtyucua na ji'i fiati tya'a ntsu'u cha' ji'na lo'o

Cristo
1 Cu'ma ngu' tya'a na, ndi'ya nga'a cha' cua'ni
ma lo'o fia'a ma cha' ngua cuxi cresiya ji'i sca ngu'
tya'a ngusiii ma cha'ji'i ycui' Ndyosi, xqui'ya cha'
ngua'ni yu sca cha' cuxi: nga'a cha' xtyucua ma
Xi ji'i yu bi', cha' cati qui'ya nu ntsu'u ji'i yu, cha'
tucud yu cia ji'i Cristo chaca quiya', cha' tya'a
ntsu'u cha' ji'i ma lo'o Xtyi'i ycui' Ndyosi laca yu.
Tsa tso'o ti chcui' ma lo'o yu bi'. Lo'o jua'a tii ti ti
ma tyi'i ycui' ca ma cha' nd cua'ni ma la cui' cha'
cuxifii'vanunguamiyubi'. 2Cua'nima cha'stu'ba
ti caca tyiquee malo'o tya'a ma, cha' caca xtyucua
ma ji'i ngu'lo'o sca cha' nuntsu'uji'i ngu', cha' na
cua'ni ngu' sca cha' cuxi. Jua'a taca taquiya' tso'o

na lcaa cfia nunda CI‘lStO cha' cua'nina.
3 Na fiilo'o ti na ji'i ycui' ca na si culacua ti' na

cha'tso'o tsalaca na cuentya ji'i ycui' Ndyosi; tso'o
la si ta na cuentya cha' na sca na laca na cuentya
ji'i ycui' Ni. 4 Ntsu'u cha' cui'ya na cuentya fii'ya
nu ndi'i scaa na chalyuu. Si chaiii cha' tso'o tsa
ndu'ni na, cha'ji'i ycui' na laca cha' bi'; nd ntsu'u
cha' cua'ni tyucuaa ti' na lo'o xa' la fiati. > Nga'a

cha'talonaji'i chiaji'na, lcaa cha'nundyacuaji'na
chalyuu.

6 Lcaa tya'a na nu ndyaca tsa'a na cha' tso'o nu
cua nda Cristo bi', ntsu'u cha' ta na xi cha'tso'onu
ntsu'uji'na cha' caja cuafia'a cananu tyiji yu'uji'i
mstru nu ngulu'u cha' tso'o bi' ji'ma.

7Na culacua ti' ma cha' caca chiilo'o na ji'i ycui'
Ndyosi. Na tucui cacaji'i cua'nijua'a, cha'fii'yva nu
ndyu'ni sa scaa na chalyuu, jua'a tyacua cha'ji'na
tiya'la nde slo ycui' Ndyosi. Ni'ya nti'lo'o cataa na
sca si'yu ni, cha' la cui' si'yu nu ndyataa na, nde
loolala cui' bi' tyu'ulo nanundyataana, si'ixa'lo
si'yu; 8jua'a laca fiati na lo'o ndi'i na chalyuu, cha'
lo'o cua'ni na cua fia'a ca cha' cuxi nu ndiya ti' na
cha'cua'nina, nascacha'tso'o tyacuaji'nanulo'o
cua ndye chalyuu. Tsa lo cua ti cha', ntsu'u cha'
cajaa na, lo'o jua'a ti culiji yu'u ti lcaa cha' tso'o
nu ntsu'u ji'ma. Pana si cua'ni na lcaa fia'a cfia nu
nti' Xtyi'iycui' Ndyosicha'cua'nina, tso'o tsatyu'u
cha'ji'nali'; cajachalyuununanga'acha'tyeji'na.
Talo ycui' canali', nd tye cfiaji'najua'a ti. 9Bi' cha'
nd tso'o si ca taja ti' na cha' cua'ni na cha' tso'o
laja lo'o ndi'i na chalyuu. Lo'o tyalaa hora bi', 11
tyu'u tucua cha' tso'o nunacui Ni cha' tyacua ji'na
nde loola, la cui' cha' nu tyiquee' tsa ngujuatya na
ji'i; pana ntsu'u cha' talo na, cha' na ca taja ti' na
ndu'ni na cfia tso'o. 10 Bi' cha' tso'o si lcaa quiya'
lo'o fia'a na fii'ya caca Xtyucua na ji'i cua fia'a ca
Natj, li' cua'ni clya na cha' xtyucua na ji'i ngu' bi'.
Clyo ndu'ni cha' xtyucua na ji'i tya'a na, nu ngu'
nu ntsu'u cha'ji'ilo'o Cristo.

Cha'nu nscua Pablo su cua tye ti quityi

11 Lo'o juani scua ycui' ca ti na' tucua sna tya
si'yu cha'lo quityire. Tyaca' cha' tonu letra nscua
na'. 12 Nu fiati nu ndatsaa tsa ji'i ma cha' si'yu
quiji ma fii'va nu ndu'ni ngu' judio cha' culacua
ngu' ni, ndu'ni ngu' jua'a cha' nti' ngu' cha' caca
stu'ba cha'ji'i ycui' ngu'lo'o tya'a ngu' judio; 1i' na
cua'ni lya' ti' tya'a ngu' judio ji'i ngu' bi' si ngushi
ngu'cha'ji'iJesucristo nungujuiilo crusi, nti' ngu'.
13 Lo'o ycui' ngu' nu cua ngulacua ngu' jua'a ni,
na ndaquiya' ngu' ji'i lcaa ca cfia nu nscua lo cha'
cusu' cha' cua'ni na bi'. Tsa bi' ti cha' nti' ngu',
cha' caja fii'ya nu chcui' ngu' cha' tyixi lo'o tya'a
ngu': Cuangulacua ngu'jua xqui'ya ycui' ya, fiacui
ngu' ji'i tya'a ngu' li'. 14 Pana nu na' ni, sca ti
cha' tso'o ntsu'u chalyuu nti' na', cha' nu ngujuii
ycul' Jesucristo nu Xu'na na lo crusi cuentya ji'na;
bi' cha' nga'aa nti' na' ta na' xa' la cha' lo'o fiati.
Lo'o jua'a xqui'ya cha' ngujuii ycui' Cristo, nga'aa
caca tatsaa nu cuxi nu ntsu'u chalyuu jna', cha'
nga'aa ntsu'u cha' jna' lo'o cha' cuxi nu ntsu'u
chalyuu juani. 15 Nu lo'o stu'ba ntsu'u cha' ji'ma
lo'o Jesucristo, na ndu'ni cha' masi ngulacua na,
masi na ngulacua na, sca ti cuaya' laca na. Sca ti
cha' nu ndulo la ji'na juani, cha' xcutsa'a Ni tsiya'
tilcaa cha'nu ndu'ni nalo'o ndi'i na chalyuu, cha'
xcui' cha'tso'o cua'ni nali'. 16 Lcaa fiati nu ndu'ni
jua'axqui'yaJesuslajalo’'ondi'ingu'chalyuu, taca
tyi'i tyiquee ngu' ti ti 1i', 1o'o jua'a cua'ni tya'na ti'
ycui' Ndyosiji'i ngu'bi'li'; jua'a cua'ni Nilo'o lcaa
na nu chaiii cha'laca na fati ji'i Ni.

17 Tya tsubi' la, tlyu tsa cfia nda ma 'na, cha'
na ndaquiya' ma ji'i cha' nu nchcui' na' 1o'o ma;
bi' cha'juani nga'aa cua'ni ma cha' cusuu lo'o na'

chaca quiya'. Cua ntsu'u cuaya' nu nscualo cuafia'
na', bi' laca cuaya' su nguxcube' ngu' 'na xqui'ya
cha' ndyu'ni na' cfia ji'i Jesus.

18 Cu'ma tya'a ngusiii na cha' ji'i ycui' Ndyosi,
lcaa hora tyi'u ti' ma ji'i ycui' Jesucristo nu Xu'na
na, cha' xcui' tso'o ti ndu'ni Nilo'o ma. Lo'o jua'a
chafii tsa cha' caca cha' bi'.

